Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tad-9 ta' Jannar, 2012

Citazzjoni Numru. 1019/2008

Mediterranean Flower Products Limited (C-2197)
_VS_
1. Flower Power (Sales) Limited,;

2. L-Avukat Dottor Andrew Borg
Cardona bhala I-Amministratur provvizorju tal-istess
socjeta’ Flower Power (Sales) Limited; u

3. Jason Sammut, Maria Sammut u Dr.
Renzo Porsella-Flores u |-Prokuratur Legali Louisa
Tufigno mahtura kuraturi deputati sabiex
jirraprezentaw lill-assenti Nathalie Sammut, ilkoll salv
ghal Maria Sammut, bhala eredi tal-mejjet George
Sammut

[I-Qorti;

Rat ir-rikors guramentat ipprezentat fit-8 ta’ Ottubru 2008
li permezz tieghu s-socjeta’ attrici ppremettiet:

1. lli s-so¢jeta’ intimata tikri minghand is-socjeta’
esponenti |-garden centre gewwa Ta’ Qali maghruf bhala
‘Flower Power’, versu |-hlas ta’ kera fl-ammont ta’ elf disa’
mija u tnejn u erbghin Ewro (€1,942), gja’ Lm834, fix-
xahar li jithallas fl-anhhar ta’ kull xahar b’lura, liema
konc¢essjoni lokatizja tinkludi inter alia, l-avvjament tan-
negozju tal-ortikultura u xiri / bejgh ta’ pjanti, kif ukoll I-art
u I-bini li minnhom jitmexxa dan in-negozju flimkien ma’ I-
accessorji, attrezzi u pertinenzi kollha taghhom;

2. llli din il-koncessjoni lokatizja, li kienet saret zmien
ilu, giet ratifikata fil-kuntratt fl-atti tan-Nutar Anthony Abela
datat 10 ta’ Gunju 1998, |i kopja tieghu ged tigi hawn
annessa, esebita u mmarkata bhala Dok. A1, u
sussegwentement modifikata permezz tal-iskrittura privata
datata 6 ta’ Novembru 2002, li kopja taghha ged tigi hawn
annessa, esebita u mmarkata bhala Dok. A2;

3. i permezz tal-iskrittura privata datata 6 ta’
Novembru 2002 (Dok. A2), l-antenat tal-intimati, George
Sammut, kien iggarantixxa personalment u in solidum ma’
l-imsemmija socjeta’ intimata, l|-obbligi kollha minnha
assunti in virtu’ tal-iskrittura privata de quo, inkluz
ghalhekk |-obbligu tal-hlas tal-kera dovut kif fuq premess;

4, i konsegwentement, l-intimati Jason u Nathalie
ahwa Sammut, ulied I-istess George Sammut illum mejjet,
u l-armla tieghu Maria Sammut gia’ kompartecipi fil-
komunjoni tal-akkwisti gja’ ezistenti bejnha u Zzewgha,
bhala l-eredi tal-imsemmi George Sammut, illum huma
lkoll garanti in solidum tal-obbligi kollha tas-socjeta’
intimata Flower Power (Sales) Limited;

5. lIli minkejja illi s-socjeta’ intimata kienet f'xi zmien
gieghda teffetwa b’mod regolari I-pagamenti tal-kera dovut
ghall-fond de quo, illum hija tinsab moruza fl-ammont
totali ta’ tmienja u ghoxrin elf, disa’ mija u tmenin Ewro
(€28,980) kalkolati sal-iskadenza tat-30 ta’ Settembru,

2008, skond prospett li ged jigi hawn anness, esebit u
mmarkat bhala Dok. B;

6. lli [-ammont ta’ arretrati ta’ kera fuq imsemmi
jinkludi ll-iskadenza tal-kera depozitata taht I-awtorita’ tal-
Qorti mis-so¢jeta’ intimata fit-18 ta’ Gunju 2008 permezz
ta¢-Cedola ta’ depozitu fl-ismijiet Flower Power (Sales)
Limited vs Mediterranean Flower Products Limited
(Cedola Numru 1255/08), liema depozitu m’huwiex
accettat mis-socjeta’ esponenti stante illi dan sar b’'mod
irregolari, minghajr ma’ I-istess skadenza giet offruta lis-
soc¢jeta’ esponenti, u kwindi bi ksur tad-dispozizzjonijiet
tal-Ligi u minkejja t-twissija pre¢edenti moghtija mis-
soc¢jeta’ esponenti, permezz ta'’ ittra tal-5 ta’ Marzu 2008, li
kopja taghha hija hawn annessa, esebita u mmarkata
bhala Dok. G, skond kif jista’ jirrizulta ahjar waqt it-
trattazzjoni ta’ dan ir-rikors;

7. lIli permezz ta’ ittra tal-21 ta’ Jannar, 2008, li kopja
taghha ged tigi hawn esebita, annessa u mmarkata bhala
Dok. D, is-socjeta’ esponenti tat il-kongedo lis-socjeta’
intimata u, filwaqt i intimatilha t-terminazzjoni tal-
lokazzjoni  fit-terminu  tal-ligi, interpellatha sabiex
tizgombra mill-art kompriza fil-kirja u sabiex tirrilaxxja |-
pussess tal-art, attrezzi u makkinarju relattiv;

8. llli oltre dan, is-socjeta’ intimata, obbligata ghall-
manutenzjoni u preservazzjoni fi stat tajjeb tal-impjant u
makkinarju kollu kompriz fil-kirja, senjatament il-“boilers” u
l-impjant tar-“Reverse Osmosis”, halliet jiddeterjora sew
dan l-apparat essenzjali u ta’ valur kbir u, ghall-habta ta’
Frar 2008 (almenu sa fejn jirrigwarda |-‘boilers’), zmontat
dan l|-apparat essenzjali, jew halliet lil min jizmontah, u
ddisponiet minnu jew hallietu jittiehed minn terzi;

9. lIli ghalkemm I-intimat Jason Sammut, anke fismu
proprju, accetta li jaghmel tajjeb ghal “boilers” zarmati u
trasferiti lil terzi minghajr il-kunsens jew konsapevolezza
tas-socjeta’ esponenti, jew billi jirrimpjazzahom jew billi
jhallas lill-istess socjeta’ esponenti I-valur taghhom wara
stima peritali, l-intimati bagghu ghal kollox inadempjenti
nonostante li gew notifikati bl-istima peritali relattiva, kopja

ta’ liema qed tigi hawn annessa, esebita u mmarkata
bhala Dok. E;

10. llli inoltre, jirrizulta wkoll illi I-impjant tar-reverse
osmosis i kien jifforma parti mill-lokazzjoni favur is-
soc¢jeta’ intimata, u li ghalih u ghal manutenzjoni tieghu
saret riferenza specifika fil-kuntratt tal-10 ta’ Gunju 1998
(Dok. A1), ukoll gie zmontat u mnehhi bil-konsegwenza li
llum ma baqax jezisti, bi pregudizzju kbir ghas-socjeta’
esponenti bid-danni relattivi kkwantifikati fl-annessa stima
peritali esebita u mmarkata bhala Dok. F;

11. llli s-socjeta’ esponenti ghalhekk sofriet id-danni
bhala konsegwenza tal-agir tal-intimati jew min minnhom
konsistenti fl-izmontar u abbandun jew trasferiment illegal
tal-apparat u attrezzi kollha fug imsemmija;

12. llli minkejja illi gew interpellati, anke permezz ta’
protest gudizzjarju mibghuta lill-intimati datat 18 ta’ Lulju
2008, li kopja tieghu tinsab hawn annessa, esebita u
mmarkata bhala Dok. C, lilhom debitament notifikata,
sabiex inter alia, ihallsu s-somma minnhom dovuta in
linea ta’ arretrati ta’ kera, kif ukoll sabiex jirrimpjazzaw |-
apparat mikri lis-so¢jeta’ intimata liema apparat gie
zmontat u trasferit lil terzi kif fug premess jew jersqu ghall-
likwidazzjoni u hlas tad-danni subiti mis-soc¢jeta’ esponenti
bhala konsegwenza ta’ dan l|-agir abbusiv u illegali, I-
intimati baqghu inadempjenti;

13. Illi I-morozita’ fil-hlas tal-kera, il-hsarat ikkawzati, u in
generali n-nuggas ta’ osservanza tal-kundizzjonijiet tal-
lokazzjoni, oltre ghall-kongedo tal-21 ta’ Jannar 2008,
ghandhom iwasslu ghat-terminazzjoni tal-lokazzjoni de
quo;

14. llli permezz ta’ digriet moghti fl-1 ta’ Settembru 2008
minn dina |-Onorabbli Qorti diversament preseduta, gew
nominati I-Avukat Dr. Renzo Porsella-Flores u |-Prokuratur
Legali Louisa Tufigno bhala kuraturi deputati sabiex
jirraprezentaw lill-assenti intimata Nathalie Sammut fl-atti
tal-protest gudizzjarju tat-18 ta’ Lulju 2008 u fl-atti kollha
sussegwenti;

Pagna 4 minn 12
Qrati tal-Gustizzja



Kopja Informali ta' Sentenza

15. llli permezz ta’ digriet moghti fl-4 ta’ Jannar 2005,
dina I-Onorabbli Qorti diversament presjeduta fl-atti tar-
rikors fl-ismijiet Avv. Henri Mizzi noe vs Flower Power
(Sales) Limited (Rikors Numru 953/04/RCP),
prezentement pendenti, hatret lill-Avukat Dottor Andrew
Borg Cardona bhala amministratur provvizorju tas-socjeta’
intimata Flower Power (Sales) Limited.

Jghidu I-intimati ghaliex dina I-Qorti m’ghandhiex:

1. Tiddikjara u tiddeciedi illi  d-depozitu
gudizzjarju maghmul mis-socjeta’ intimata fit-18 ta’ Gunju
2008 permezz tac-Cedola ta’ depozitu fl-ismijiet Flower
Power (Sales) Limited vs Mediterranean Flower Products
Limited (Cedola Numru 1255/08), huwa irritwali u null u
minghajr ebda effett fil-Ligi;

2. Tiddikjara u tiddeciedi illi s-socjeta’ intimata
hija moruza fil-kera minnha dovuta lis-so¢jeta’ rikorrenti
ghall-garden centre gewwa Ta’ Qali maghruf bhala
‘Flower Power’ fis-somma totali ta’ tmienja u ghoxrin elf,
disa’ mija u tmenin Ewro (€28,980) kalkolati sal-iskadenza
tat-30 ta’ Settembru, 2008, jew somma ohra verjuri;

3. Tikkundanna lill-intimati jew min minnhom in
solidum bejniethom, ihallsu lis-soc¢jeta’ rikorrenti |-
imsemmija somma ta’ €28,980, jew somma ohra verjuri, in
linea ta’ arretrati ta’ kera, b’riserva ghall-kumpens ghall-
okkupazzjoni b’effett mill-1 ta’ Ottubru 2008;

4. Tiddikjara u tiddeciedi illi n-nuggas ta’
manutenzjoni u preservazzjoni, l-izmontar, rilaxx, tnehhija
u t-trasferiment tal-makkinarju u l-apparat konsistenti
fboilers u l-impjant tar-reverse osmosis, li huma parti mil-
lokazzjoni koncessa lis-socjeta’ intimata u di proprjeta’
tas-socjeta’ rikorrenti, da parti tas-socjeta’ intimata kif fuq
premess, u li saru minghajr il-kunsens tas-socjeta’
rikorrenti, huwa agir abbuziv u bi ksur tal-kundizzjonijiet
tal-lokazzjoni, u li b’dan I-agir is-socjeta’ rikorrenti sofriet
id-danni;

5. Tillikwida, okkorrendo bl-opera ta’ periti
nominandi, id-danni hekk sofferti mis-socjeta’ rikorrenti in
segwitu ghar-raba’ talba;

6. Tikkundanna lill-intimati jew min minnhom
ihallsu lis-socjeta’ rikorrenti d-danni hekk likwidati;

7. Tiddikjara illi I-morozita’ fil-hlas tal-kera, il-
hsarat ikkawzati, u in generali, n-nuqqas ta’ osservanza
tal-kundizzjonijiet tal-lokazzjoni, oltre ghall-kongedo tal-21
ta’ Jannar 2008, ghandhom iwasslu ghat-terminazzjoni
tal-lokazzjoni;

8. Tiddikjara xolta I|-koncessjoni lokatizzja gia’
korrenti a favur tas-socjeta’ intimata kif ikkonfermata fil-
kuntratt datat 10 ta’ Gunju 1998 (Dok. A1) wu
sussegwentement modifikata permezz ta’ |-iskrittura
datata 6 ta’ Novembru 2002 (Dok. A2);

9. Tordna |i I-intimati jirrilaxxjaw il-pussess tal-
garden centre gewwa Ta' Qali maghruf bhala ‘Flower
Power’ bil-konsegwenti reverzjoni tal-istess flimkien ma’ I-
avvjament, bini, art, benefikati, ac¢essorji u I|-pertinenzi
tieghu kollha, a favur tas-socjeta’ rikorrenti;

10. Konsegwentement, tiffissa terminu gasir u
perentorju sabiex is-socjeta’ intimata tizgombra mill-
iImsemmi garden centre u tirrilaxxja I-pussess tal-art u bini,
benifikati, accessorji u |-pertinenzi kollha formanti parti
mill-konc¢essjoni lokatizja de quo;

Bl-ispejjez, inkluzi dawk tal-protest Judizzjarju datat 18 ta’
Lulju 2008 u tal-mandat ta’ sekwestru kawtelatorju li ged
jigi pprezentat kontestwalment, u I-imghaxijiet legali,
kontra I-intimati Ii jibgghu minn issa ngunti ghas-
subizzjoni.

Rat id-dikjarazzjoni mahlufa tas-socjeta’ attrici u |-lista tax-
xhieda.

Rat ir-risposta guramentata tas-socjeta’ konvenuta Flower
Power (Sales) Limited, ipprezentata fit-22 ta’ Jannar 2009,
li permezz taghha esponiet:

1. lli, in linea preliminari, tezisti n-nullita’ tal-
pro¢eduri odjerni stante li s-socjeta’ rikorrenti ghandha
amministratur provvizorju nominat ai termini tal-artikolu
228 tal-Kap. 386 tal-Ligijiet ta’ Malta u konsegwentement
atti gudizzjarji fisem is-soc¢jeta’ rikorrenti jirrikjiedu |-
awtorizzazzjoni tal-Qorti ai termini tal-artikolu 224(2) tal-
Kap. 386 tal-Ligijiet ta’ Malta, liema awtorizzazzjoni
m’hijiex esebita fost id-dokumenti pprezentati mis-socjeta’
rikorrenti;

2. llli inoltre u in linea preliminari wkoll ir-rikors
promotur ghandu jigi ddikjarat bhala irritu u null, stante li
s-socjeta’ intimata ghandha amministratur provvizorju ai
termini  tal-Kap. 386 tal-Ligijiet ta’ Malta, u
konsegwentement atti udizzjarji kontra s-socjeta’ intimata
jirrikjedu l-awtorizzazzjoni tal-Qorti skond is-surreferit
artikolu 224(2) tal-Kap. 386 tal-Ligijiet ta’ Malta, liema
awtorizzazzjoni m’hijiex esebita fost id-dokumenti
pprezentati mis-socjeta’ intimata;

3. lli in linea preliminari wkoll, u minghajr
pregudizzju ghall-e¢cezzjonijiet pre¢edenti, in-nuqqas ta’
kompetenza ta’ dina |-Onorabbli Qorti stante illi I-kirja

saret gabel Gunju 1995 u konsegwentement, huma I-
ligijiet specjali dwar il-kera li ghandhom jirregolaw tali kirja;

4. lIli minghajr predgudizzju ghas-suespost, it-
talbiet tas-socjeta’ rikorrenti huma nfondati fil-fatt u fid-dritt
u ghandhom jigu michuda bl-ispejjez kontra I-istess
soc¢jeta’ rikorrenti, kif ser jigi ppruvat ahjar waqt it-
trattazzjoni tal-kawza;

5. lIli minghajr pregudizzju ghas-suespost u fil-
mertu, l-ammonti pretizi m’humiex dovuti u t-talbiet tas-
soc¢jeta’ rikorrenti ghandhom jigu michuda bl-ispejjez
kontra |-istess socjeta’ rikorrenti.

Bl-ispejjez.

Salv e¢¢ezzjonijiet ulterjuri.

Rat id-dikjarazzjoni mahlufa tas-socjeta’ konvenuta Flower
Power (Sales) Limited u I-lista tax-xhieda.

Rat is-sentenza taghha tal-9 ta’ Dicembru 2009 |i permezz
tieghu c¢ahdet l-ewwel zewd eccezzjonijet tal-konvenut
Jason Sammut, Nathalie Sammut u tas-socjeta konvenuta
u l-ewwel e¢cezzjoni tal-konvenuta Maria Sammut;

Rat |-affidavits;
Semghet il-provi;
Rat in-noti;

Rat il-verbal tas-seduta tas-7 ta’ Novembru 2011 fejn il-
kawza giet differita ghas-sentenza;

Ikkunsidrat.

llli kif jidher mill-att promotur ghalkemm it-talba principali
tas-soc¢jeta’ attrici hija li s-socCjeta’ konvenuta Kkisret
kundizzjonijiet tal-lokazzjoni bejn il-partijiet, u allura qed
titlob I-izgumbrament tas-socjeta’ konvenuta, hemm
diversi talbiet li kollha huma ta’ certa portata kif ukoll
hemm diversi ec¢ezzjonijiet ta’ natura legali li bilfors il-
Qorti trid tiehu konjizzjoni taghhom.

i l-ewwel talba attrici hija fis-sens illi d-depozitu
gudizzjarju li sar mis-socjeta’ konvenuta li permezz tieghu
giet depozitata [-Qorti |-kera dovuta minnha hija nulla
peress li ma gietx offerta kif jitlob I-artikolu 1173 tal-Kodi¢i
Civili. Dwar dan il-punt ftit hemm dubju; I-istess ¢edola ta’
depozitu tindika li I-hlas ma giex offrut kif jirrikjedi I-artikolu
msemmi — ‘id-depozitu ghandu jsir wara i tigi rrifiutata
offerta valida.” Fi¢-Cedola infatti gie specifikat illi s-soc¢jeta’
konvenuta kienet qed issib diffikulta’ biex thallas ghal
ragunijiet imputabbli lil dik l-attrici. Madankollu ma kien
hemm ebda problema biex ghall-angas hija kienet tibghat
cekk per ezempju; kieku dak kien jigi rrifjutat allura kien

ikun hemm lok ghad-depozitu. Ghalhekk I-ewwel talba
hija dustifikata.

[lli I-istess ma hemmx diffikulta’ ghall-Qorti biex tikkonkludi
illi t-tieni u t-tielet talba attrici huma Justifikati peress i
dawn assolutament ma gewx ribattuti da parti tal-
konvenuti.

llli r-raba’ sas-sitt talba huma fis-sens |i s-socjeta’
konvenuta kkawzat danni kbir fil-makkinarju u apparat li
kien hemm fil-fond lokat. Is-socjeta’ attrici pproduciet
ukoll espert tekniku li kkonkluda li I-hsara tiswa mija u
disgha u erbghin elf Ewro (€149,000) (fol 49). Anke f'dan
ir-rigward, il-Qorti ghandha biss quddiemha I-provi
mressga mis-socjeta’ attri¢i li ladarba ma gewx ribattuti
b’ebda mod, se jiu konsidrata provi konkludenti biex it-
talbiet fir-rigward jigu akkolti.

llli madankollu fir-rigward tal-ahhar talbiet Ii jitolbu x-
xoljiment tal-kirja u l-izgumbrament relattiv, I-e¢¢ezzjoni
tal-soc¢jeta’ konvenuta hija fis-sens li din il-Qorti mhijiex
kompetenti rationae materiae biex tisma’ |-kawza izda
huwa [|-Bord |i Jirregola I-Kera, illi ghandu din il-
kompetenza.

lIli huwa pacifikament accéettat illi I-kompetenza ta’ Qorti hi
determinata fug kollox u gabel kull konsiderazzjoni tal-
eccezzjoni moghtija mit-termini ta’ I-azzjoni attrici. Hu I-att
promotur kif intavolat it-talbiet u |-premessi taghhom li
jifformaw il-parametri li fihom il-Qorti kellha tezercita I-
gudizzju taghha u li allura jiddeterminaw il-kompetenza
taghha; “Frankie Refalo nomine vs Jason Azzopardi
et” (Appell 7 ta’ Ottubru 1997).

i I-Qorti tal-Appell (Sede Inferjuri) elenkat diversi
sentenzi fir-rigward fis-sentenza taghha fl-ismijiet “Victor
Peralta et vs Maria Curmi et” (8 ta’ Gunju 2005). Hija
galet fost affarijiet ohra illi: In linea ta’ prinCipju generali
gie bosta drabi deciz illi talba ghall-izgumbrament
minhabba vjolazzjoni ta’ patt espress jew tacitu
kontrattwali kienet tispetta b’kompetenza li t-tribunal
ordinarju. Sa mill-bidu nett tal-introduzzjoni tal-ligi (illum il-

Kapitolu 69) gie ritenut illi dan ‘contempla la rilocazione
ma non lo scioglimento del contratto di locazione.
(sottolinear tal-Qorti). Tale scioglimento e’ di competenza
della Prim Aula del Corte Civile... Lo sgombramento
rientrante nella competenza della Giunta per |l
Regolamento dei Fitti e’ solamente inteso ad impedire la
rilocazione. (“Carmela Galea vs Filippo Gatt” — Appell
Civili — 1 ta’ Gunju 1931). Fl-istess sentenza gew ditati
ukoll dawn is-sentenzi; Vol. XXXIII p | pagna 685, u 805;
“Innocenzo Debattista et vs Giovanni Farrugia”
(Appell — 4 ta’ Dicembru 1957; “Madeline Muscat vs
Lina Edwardson” (Appell Inferjuri — 2 ta’ Marzu 1977);
“Arthur Fenech vs Michael Vella” (Appell 16 ta’ Gunju
1992) u “Rosina Grima vs Joseph Vella proprio et
nomine” (Appell 14 ta’ April 1997).

lIli huwa pero’ importanti li wiehed jissottolineja li dawn is-
sentenzi gew decizi gabel I-introduzzjoni tal-Artikolu 1525
fis-sena 2009 u ghalhekk illum ghandhom valur relattiv
hafna. Dan I-artikolu jghid fost affarijiet ohra illi:

“ll-Bord li Jirregola |-Kera ghandu kompetenza esklussiva
li jiddeciedi kwistjonijiet konnessi ma’ Kirjiet ta’ fondi urbani
u ta’ dar ta’ abitazzjoni u ta’ fond kummercjali. Kirjiet ohra
Jjaqghu taht il-kompetenza tal-qrati ta’ gurisdizzjoni Civili u
fil-kkaz ta’ raba’ taht il- Bord dwar il-Kontroll tal-Kiri tar-
Raba’.”

lIli jidher ¢ar allura li I-legislatur ried li kwistjonijiet kollha
dwar il-kiri jkunu kompetenza tal-Bordijiet rispettivi.
Madankollu din il-kawza diet istitwita gabel I-introduzzjoni
ta’ dak I-Artiklu u allura ma japplikax ghaliha.

lli huwa minnu li huwa mportanti ghalhekk ghall-fini ta’ din
i-kawza huwa jekk il-kirja saritx gabel 1-1995 ghaliex jekk
jirrizulta li I-kirja saret wara t-30 ta’ Gunju 1995 ossija
meta [-kirjiet wara dik id-data ma baqgghux igawdu I-
protezzjoni tal-Kap.69 il-Qorti ma jkollhiex ghalfejn tidhol
fwisq hsieb biex tiddeciedi jekk ghandiex kompetenza.
Madankollu fuq l-iskorta ta’ dawn is-sentenzi xorta tista’
tigbed il-konkluzjoni li ghandha |-kompetenza ghaliex is-
soceta’ attrici ged titlob ix-xoljiment tal-lokazzjoni u mhux li

tirriprendi I-pussess tal-ambjenti lokati fl-istadju tar-
rilokazzjoni. Tenut kont ta’ dak kollu li gja’ inghad allura
huwa rrilevanti jekk il-kirja saritx qabel il-1995 (kif
probabbli kien il-kaz tenut kont ta¢-¢irkostanzi).

[lli stabbilit dan il-Qorti trid allura tindaga jekk hijiex biss is-
soc¢jeta konvenuta li ghandha tirrispondi ghal hafna mit-
talbiet tal-kawza jew inkella il-konvenuti |-ohra humiex
ukoll solidalment responsabbli. Is-socjeta’ attrici ged
tibbaza t-talba taghha minhabba I-fatt li I-mejjet George
Sammut obbliga ruhu i jhallas id-djun tas-socjeta’
konvenuta fkaz li din tonqos li taghmel dan. ll-kliem
preciz (dok A2) huwa dan:

‘FP (Sales) is hereby guaranteeing jointly and severally
the performance of all obligatons undertaken by George
Sammut pursuant to this agreement. GS is likewise
binding himself to satisfy the obligations undertaken by FP
should FP fail to satisfy it itself.”

lIli ghalhekk fil-fehma tal-Qorti, l-intenzjoni tal-partijiet
f'dan il-kuntratt kienet ¢ara u dan independentement minn
kull interpretazzjoni legali. George Sammut intrabat i
jaghmel tajjeb  ghall-obbligazzjonijiet  tas-socjeta’
konvenuta kemm-il darba din tonqos. Ghalhekk ma
hemm ebda indikazzjoni |i kien hemm xi solidarjeta’
ndikata. Huwa minnu li fobbligazzjoni kummer¢jali, is-
solidarjeta’ hija prezunta (Art. 115 Kodic¢i tal-Kummer¢)
madankollu dan japplika meta ma jkunx hemm ftehim
xort'ohra skond l-istess artikolu. Huwa c¢ar ghall-Qorti
fdan il-kaz |i s-solidarjeta’ ma tapplikax. Madankollu
jirrizulta ukoll ¢ar mid-dokumenti esebiti li s-socjeta’
konvenuta (fol 232) hija ormai falluta u ma tistax tissodisfa
l-obbligazzjonijiet taghha. Ghalhekk fuq I-iskorta tal-
insenjament indikat fis-sentenza ¢itata mill-atturi fin-nota
taghhom (“Bank of Valletta vs B.G Catering Equipment
Company Limited” — 14 ta’ Novembru 2002, Prim’ Awla)
iI-Qorti ma tarax li I-konvenuti jistghu jipprevalixxu ruhhom
mill-benfic¢ju tal-eskussjoni una volta huma stess ma
wettqux |-obbligazzjonijiet taghhom bhala garanti mhux
solidali, indikati fl-istess sentenza bhall-produzzjoni tal-
lista tal-gid taghhom biex eventwalment taghmel tajjeb

ghad-dejn tas-socjeta’ konvenuta. L-ahwa Sammut huma
prima facie eredi ta’ George Sammut u fil-fatt ma
ectepewx li mhumiex eredi tieghu. Maria Sammut da
parti taghha kienet ko-partecipi fil-komunjoni tal-akkwisti
bejnha u zewdha George Sammut u kif sewwa rrimarkat
Is-socjeta’ attri¢i fin-nota taghha, hija ma ipprevalixxietx
ruhha mill-artikolu 1326 tal-Kodi¢i Civili u pproponiet
kawza biex il-ftehim in kwistjoni ma jidholx fdik il-
komunjoni. Ghalhekk anke jekk ma kenitx taf bil-ftehim
hija tilfet I-opportunita’ biex teskludih meta saret taf.

Ghal dawn il-motivi |-Qorti tiddeciedi din il-kawza billi
tichad eccezjonijiet rimanenti tas-socjeta’ konvenuta
u tal-konvenuti, u tilga’ t-talbiet kollha attrici. Ghall-
fini tat-tielet u s-sitt talba tikkundanna lill-konvenuti
solidalment, u ghall-fini tal-hames talba tillikwida d-
danni fis-somma ta’ mija u disgha u erbghin elf Ewro
(€149,000), u ghalhekk ghall-fini tas-sitt talba
tikkundanna lill-konvenuti jhallsu dik is-somma lis-
socjeta’ attrici. Ghall-fini tal-ghaxar talba tipprefiggi
terminu ta’ xahar.

L-ispejjez tal-kawza jithallsu wkoll mill-konvenuti.

Mogqgrija.

< Sentenza Finali >

